
Concello de Vilaboa

Expediente núm.: 2709/2022
Resolución con número e data establecidos á marxe
Procedemento: Solicitude de ampliación de horario dos locais de hostalaría para a 
celebración de fin de ano

 

RESOLUCIÓN DE ALCALDÍA 

O concello pretende dar resposta as demandas da veciñanza en aplicación do 
disposto  no  artigo  17  da  Lei  10/2007  de  27  de  decembro  de  espectáculos 
públicos  e actividades recreativas  de Galicia  en relación coa ORDE de 23 de 
outubro  de  2020  pola  que  se  determina  horario  de  apertura  e  peche  dos 
establecementos abertos ao público e de inicio e finalización dos espectáculos 
públicos e das actividades recreativas.

De acordo con o artigo 17.2 da Lei 10/2017, do 27 de decembro, os horarios 
xerais poderán ser ampliados ou reducidos nos supostos que se establecen nos 
artigos 9 e 10 da Orde de 23 de outubro de 2020 pola que se determina horario 
de  apertura  e  peche  dos  establecementos  abertos  ao  público  e  de  inicio  e 
finalización dos espectáculos públicos e das actividades recreativas. 

Corresponderá aos respectivos concellos, segundo o disposto no artigo 5.f) da Lei 
10/2017, do 27 de decembro, a ampliación ou redución dos horarios xerais.

Ao amparo do disposto no artigo 5.f) da Lei 10/2017, do 27 de decembro, os 
concellos  poderán  ampliar  para  todo  o  seu  termo  municipal  ou  para  zonas 
concretas do mesmo os horarios xerais de peche dos establecementos abertos 
ao público así como de finalización dos espectáculos públicos e das actividades 
recreativas, durante a celebración das festas e verbenas populares, do Entroido, 
da  Semana  Santa  e  do  Nadal,  facendo  compatible,  en  todo  caso,  o  seu 
desenvolvemento  coa  aplicación  das  normas  vixentes  en  materia  de 
contaminación acústica.

En todos os supostos anteriores, as ampliacións de horario non poderán superar, 
en ningún caso,  en 2 horas os horarios xerais de peche dos establecementos 
abertos ao público, dos espectáculos públicos e das actividades recreativas.

Os  concellos  tamén  poderán  ampliar  o  horario  xeral  de  determinados 
espectáculos públicos musicais de características específicas ou excepcionais ata 
un máximo de 2 horas.

Ao abeiro da atribución concedida á Alcaldía segundo o artigo 21.1 da Lei 7/85, do 2 de 
abril, de bases de réxime local, e 61.1 da Lei 5/1997, do 22 de xullo, da Administración 
local de Galicia.

RESOLVO:

PRIMEIRO.- Ampliar en dúas horas o horario de peche ordinario dos establecementos do 
termo municipal de Vilaboa abertos ao público así como a finalización dos espectáculos 

Concello de Vilaboa

públicos e actividades recreativas durante a celebración da NOITE DE FIN DE ANO de 
Vilaboa 2022 (noite do 31 de decembro 2022 a 1 de xaneiro de 2023).

SEGUNDO.- Dar publicidade deste acordo con anuncio no taboleiro de anuncios da sede
electrónica municipal así como na páxina web deste Concello e comunicarllo á policía.

TERCEIRO.- Dar traslado da presente resolución aos distintos servizos administrativos da 
Corporación, e dar conta ao Pleno da Corporación na primeira sesión que se celebre en 
cumprimento do disposto no art. 42 do Real Decreto 2568/86, de 28 de novembro, polo 
que se aproba o Regulamento de Organización, Funcionamento e Réxime Xurídico das 
Entidades Locais.

O alcalde 

